
Efni: Umsögn um breytingu á lögum nr. 97/2002 - 482. mál.

Controlant hf. framleiðir vél- og hugbúnað til rauntímavöktunar á sendingum aðallega í lyfja- og 
matvælaiðnaði, til að mynda vöktun á bóluefni gegn Covid-19 sjúkdóminum. Á undanförnum tveimur 
árum hefur félagið ráðið til starfa meira en 300 manns á íslandi sem mörg hver eru með háskólamenntun 
í tæknigreinum. Þá hefur Controlant opnað starfstöðvar í Bandaríkjunum og Evrópu.

Controlant fagnar fyrirhuguðum breytingum á lögum um atvinnuréttindi útlendinga sem fela í sér 
sambærileg réttindi, annars vegar fyrir þau sem hljóta tímabundið atvinnuleyfi vegna sérfræðiþekkingar 
skv. núgildandi 8. gr. og hins vegar fyrir þá erlendu stjórnendur eða sérfræðinga viðskiptafyrirtækja sem 
hafa starfstöð hér á landi.

Með breytingunni ertekið agnarsmáttskref til handa fyrirtækjum hérá landi til þess að laöa að sérsérhæft 
starfsfólk sem er forsenda innlends vaxtar. Vitundarvakning á mikilvægi nýsköpunar undanfarin ár og 
jákvæðar breytingar á nýsköpunarumhverfinu hefur tryggt mjög hátt atvinnustig í tæknigreinum, sem 
þrýstir fyrirtækjum í auknu mæli út fyrir landsteinanna í leit að hæfileikaríku fólki.

Controlant vi11 því hvetja sérstaklega til þess að stærri skref verði tekin í þessa átt ásamt því að tryggja aö 
málsmeðferðartími hjá bæði Útlendingastofnun og Vinnumálastofnun verði styttur úr mánuðum í vikur. 
Án greiöslu gjalds fyrir flýtimeðferð, sem er nokkuð hátt, er meðferðartími svo langur að ráðningar frá 
svæðum utan EES, verða í raun óhugsandi.

